
 

 

ᓄᓇᕗᑦ ᑐᙵᕕᒃ ᑎᒥᖓᑕ 

ᑐᒃᓯᕋᐅᓯᐅᖁᔨᔾᔪᑎᖓ 2025-2026 

ᐅᖃᐅᓯᕐᖓᖅ 

ᐃᓘᓐᓈᓂᒃ ᑕᑯᒋᐊᕈᑎ 

ᓄᓇᕗᑦ ᑐᙵᕕᒃ ᑎᒥᖓ (ᑐᙵᕕᒃ) ᐊᒻᒪᓗ ᐱᖓᓱᑦ ᐊᕕᑦᑐᖅᓯᒪᓃᑦ ᑲᑐᔾᔨᖃᑎᒌᖏᑦ (RIA) 

ᐋᖅᑭᓱᐃᒻᒪᑕ ᓄᓇᕗᒻᒨᖓᔪᒥᒃ ᖁᓕᓄᑦ ᐊᕐᕌᒍᓄᑦ ᐊᐅᓚᔾᔭᐃᓂᕐᒧᑦ ᐸᕐᓇᐅᑎᓂᒃ 

ᓇᓗᓇᐃᖅᓯᓂᐊᖅᑐᓂᒃ ᑐᕌᒐᕐᓂᒃ ᐊᒻᒪᓗ ᒪᓕᒐᖅᑎᒎᖏᑦᑐᖅ ᑲᒪᒋᔪᓐᓇᑕᑦᑎᓐᓂᒃ ᓴᐳᔾᔨᓂᕐᒧᑦ, 

ᓴᑐᐃᓂᕐᒧᑦ, ᐊᒻᒪᓗ ᐋᖅᑭᐅᒪᒍᑎᒃᓴᓂᒃ ᐃᓄᒃᑐᑦ. ᓄᓇᕗᒻᒨᖓᔪᑦ ᐊᐅᓚᔾᔭᐃᓂᕐᒧᑦ ᐸᕐᓇᐅᑏᑦ 

ᑲᔪᓯᑎᑕᐅᓂᐊᖅᑐᑦ ᐃᓚᖓᒍᑦ ᐃᓄᐃᑦ ᐊᔾᔨᐅᖏᑦᑐᒦᓐᓂᕐᒧᑦ ᑮᓇᐅᔭᓕᑕᐅᒍᑎᒃᓴᓂᒃ ᑖᒃᑯᓇᖓᑦ 

ᓄᓇᖃᖅᑳᖅᓯᒪᔪᑦ ᐅᖃᐅᓯᓕᕆᔨᖏᓐᓂᒃ. 

 

ᑲᒪᒋᔭᐅᓯᒪᓂᖓ 

ᓄᓇᖃᖅᑳᖅᓯᒪᔪᑦ ᐅᖃᐅᓯᓕᕆᔨᖏᑦ (ILC) ᒐᕙᒪᑐᖃᒃᑯᓐᓂᒃ ᐊᐃᑦᑑᑎᓄᑦ ᐃᑲᔫᑎᓄᓪᓗ 

ᑮᓇᐅᔭᓕᑕᐅᒍᑏᑦ ᐊᓯᔾᔨᑕᐅᒻᒪᑦ ᓄᓇᖃᖅᑳᖅᓯᒪᔪᑦ ᐅᖃᐅᓯᓕᕆᓂᖓᓄᑦ 2020−ᒥ ᑲᔪᓯᑎᑕᐅᒻᒪᑦ 

ᓄᓇᖃᖅᑳᖅᓯᒪᔪᑦ ᐅᖃᐅᓯᖓᓄᑦ ᐱᖁᔭᖅ 2019-ᒥ. ᐱᔾᔪᑖ ILC ᐃᑲᔪᖅᑕᐅᖁᓪᓗᒋᑦ ᐱᓇᓱᐊᒐᖏᑦ 

ᓄᓇᖃᖅᑳᖅᓯᒪᔪᑦ ᓄᓇᓖᑦ ᓴᑐᐃᓗᑎᒃ, ᓄᑖᙳᕆᐊᖅᑎᑦᓯᓗᑎᒃ, ᐋᖅᑭᐅᒪᔾᔪᑎᒃᓴᓂᒃ, 

ᓴᕐᖓᑎᑦᓯᓗᑎᓪᓗ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓂᒃ. 

ᑲᓇᑕᐅᑉ ᒐᕙᒪᒃᑯᖏᓐᓂ ᐃᖃᓇᐃᔭᕐᕕᖓᑦ ᑲᓇᑕᒥᐅᑦ ᐱᐅᓯᑐᖃᖏᓐᓂᒃ ᐸᐸᑦᑎᔨᒃᑯᑦ 

ᑲᒪᔨᐅᕙᓚᐅᖅᑐᑦ ᓄᓇᓕᑐᖃᐃᑦ ᐅᖃᐅᓯᑐᖃᖏᓄᑦ ᐃᓚᒋᔭᐅᓂᖏᓐᓂᒃ, ᐊᕕᒃᑐᖅᓯᒪᓪᓗᑎᒃ 

ᑮᓇᐅᔭᒃᓴᓂᒃᑕᐅᕙᓐᓂᖏᑦ ᓯᑕᒪᓄᒃ ᐅᖃᐅᓯᓕᕆᕝᕕᖕᓄᑦ ᑲᓇᑕᒥ ᐊᕐᕌᒍᓂ 2020-2021 ᐊᒻᒪᓗ 

2021-2022: ᑐᕋᖓᓗᑎᒃ ᐅᖃᐅᓯᖏᓐᓄᑦ ᐃᓄᒃᑎᑐᑦ, ᐊᓚᓄᑦ, ᐊᓚᖓᔪᓄᑦ, ᐊᓯᖏᓐᓄᓪᓗ 

ᐊᔾᔨᒌᖏᑦᑐᒐᓴᐅᔪᑦ ᐅᖃᐅᓯᑐᖃᖏᓐᓄᑦ, ᑮᓇᐅᔭᒃᓴᓂᒃᓯᕙᓚᐅᖅᓱᑎᒃ ᐊᒥᓱᓂᑦ ᑎᒥᖁᑎᒋᔭᐅᔪᓂᒃ, 

ᓄᓇᓕᒡᔪᐊᖑᔪᓂ, ᐊᕕᒃᑐᖅᓯᒪᓂᖏᓐᓂ ᐅᑭᐅᖅᑕᖅᑑᑉ ᐊᒻᒪᓗ ᓄᓇᓕᖕᓂ ᐅᖃᐅᓯᓕᕆᔪᒪᔪᓂᒃ, 

ᐱᓕᕆᐊᖃᕈᒪᔪᓂᒡᓗ. 

ᐊᓱᐃᓛᒃ 2022-2023, ᐃᓄᐃᑦ ᑕᐱᕇᑦ ᑲᓇᑕᒥ (ᐊᐃ−ᑏ−ᑮ−ᑯᑦ) ᑲᑎᒪᔨᖏᑦ ᑲᓇᑕᓕᒫᒥᓗ 

ᐱᐅᓯᑐᖃᕆᔭᐅᔪᓂᒃ ᐃᓄᖁᑎᖏᓐᓄᑦ ᐸᐸᑦᑎᕕᒃᑯᑦ ᐊᖏᕈᑎᖃᓚᐅᖅᑐᑦ ᑕᒪᒃᑯᐊ ᓄᓇᓕᑐᖃᐃᑦ 

ᐅᖃᐅᓯᑐᖃᖏᓄᑦ ᐃᓚᒋᔭᐅᓂᖏᑦ ᑮᓇᐅᔭᐃᑦ ᐃᑲᔫᑕᐅᖁᓪᓗᒋᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐃᓄᐃᑦ 

ᓄᓇᖏᓐᓂ ᐊᑐᐊᒐᖏᓐᓂᒃ1. ᐊᐃ−ᑏ−ᑮ−ᑯᑦ ᐊᖏᕈᑎᖃᓚᐅᔪᕗᑦ ᐱᖁᔨᕗᖔᕈᒻᒥᒃ 

ᓯᕗᕙᕆᐊᕈᑎᒃᓴᖏᓂᒃ ᐃᓄᐃᑦ−ᐊᐅᓚᑦᑎᔨᐅᓂᖏᓐᓄᑦ ᐅᖃᐅᓯᓕᕆᓂᕐᒧᑦ ᑮᓇᐅᔭᓂᒃ 

ᐊᐃᑦᑑᓯᐊᖅᑖᕆᕙᒃᑕᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᓄᓇᓕᑐᖃᐃᑦ ᐅᖃᐅᓯᑐᖃᖏᓄᑦ 

ᐃᓚᒋᔭᐅᔪᓐᓇᕐᓂᖅ, ᑲᒪᒋᔭᐅᓗᑎᒃ ᐃᓄᖕᓄᑦ ᓄᓇᑖᖅᓯᒪᓂᖏᓐᓄᑦ ᐊᖏᕈᑎᓕᖕᓂᒃ 

ᑲᒪᔨᒋᔭᐅᕙᒃᑐᓄᑦ. 

1 ᐃᓄᐃᑦ  ᓄᓇᖓᑦ ᐊᑐᐊᒑᖓᑦ (rcaanc-cirnac.gc.ca) 

https://www.rcaanc-cirnac.gc.ca/https:/www.rcaanc-cirnac.gc.ca/eng/1650556354784/1650556491509eng/1650556354784/1650556491509


  

ᑐᙵᕕᒃᑯᑦ ᑲᑎᒪᔨᖏᑦ ᐊᐃᑦᑑᓯᐊᖅᑖᖅᑎᑦᑎᓕᓚᐅᖅᑐᑦ ᑮᓇᐅᔭᓂᒃ ᐅᖃᐅᓯᕐᖓᕐᒧᑦ ᑮᓇᐅᔭᓂᑦ ᐃᒪᓐᓇ: 

ᑮᓇᐅᔭᓕᕆᔾᔪᑎᖓᓄᑦ 

ᐊᕐᕌᒍᒥ 

2024- 

25 

2025- 

26 

2026- 

27 

2027- 

28 

ᐊᕐᕌᒍᑕᒫᑦ 

ᑮᓇᐅᔭᖃᖅᑎᑦᑎᓂᖏᑦ 

$3,293,456.00 $3,899,851.0 

0 

$3,293,456.0 

0 

$3,293,456.0 

0 

ᑲᑎᓪᓗᒋᑦ $13,780,219. 

00 

 

ᐃᑲᔫᑕᐅᓂᕐᒧᑦ ᐅᖃᐅᓯᕐᖓᕐᒧᑦ ᑐᕌᖓᔪᑦ ᐊᕐᕌᒍᑕᒫᖅᓯᐅᒻᒥᒃ ᑮᓇᐅᔭᖃᖅᑎᑦᑎᓂᕐᒥᒃ, 

ᑐᙵᕕᒃᑯᑦ ᓴᕿᑎᑦᑎᓕᓚᐅᖅᑐᑦ ᒪᑐᐃᖅᓯᓗᑎᒃ ᑭᐅᔾᔪᑎᒃᓴᓕᐊᒃᓴᓂᒃ ᐆᒃᑐᖅᑐᓂᒃ 

ᖃᐃᑦᑎᖁᔨᓂᖅ (RFP) ᐊᕐᕋᒍᒥ 2025-26-ᒧᑦ. 

 

ᐱᔭᒃᓴᖃᕐᓂᖏᑦ 

ᓄᓇᕗᑦ ᑐᙵᕕᒃᑯᑦ ᑎᒥᖁᑎᖓᑦ (ᑐᙵᕕᒃᑯᑦ) ᑭᒡᒐᖅᑐᐃᔨᐅᕗᑦ ᐃᓄᖕᓂᒃ ᒪᓕᒃᑕᐅᓗᑎᒃ ᓄᓇᕗᒻᒥ 

ᓄᓇᑖᕈᑎᓂᒃ ᐊᖏᕈᑎᓂᒃ. ᑐᙵᕕᒃᑯᑦ ᑎᓕᔭᐅᓯᒪᖕᒪᑦ ᐱᕙᓪᓕᐊᑎᑦᑎᔭᕆᐊᖃᕐᓂᖅ 

ᑮᓇᐅᔭᓕᐅᕐᕕᒃᓴᐅᔪᓐᓇᖅᑐᓂᒃ, ᐃᓅᖃᑎᒌᒡᕕᐅᔪᓂᒃ ᐃᓄᖁᑎᒥᓂᒃ, ᐃᓕᖅᑯᓯᑐᖃᖏᓐᓂᒡᓗ 

ᖃᓄᐃᓐᓂᕐᓗᒌᒃᑯᑎᒃᓴᖃᖅᑎᑦᑎᒋᐊᕐᓂᖅ ᐃᓄᐃᑦ, ᐊᑐᕐᓗᑎᒃ ᓄᓇᑖᕈᑎᓂᒃ ᐊᖏᕈᑎᒥᓂᒃ. ᑐᙵᕕᒃᑯᑦ 

ᑐᑭᒧᐊᒃᑎᐅᕙᒃᐳᑦ ᐊᐅᓚᑦᑎᔨᐅᕙᒃᓱᑎᒃ ᐃᓄᖕᓄᑦ ᑐᕌᖓᔪᓂᒃ ᑲᒪᒋᔭᐅᔭᕆᐊᓕᖕᓂᒃ 

ᐅᖃᐅᓯᐅᓯᒪᑦᑎᐊᖅᑐᓂᒃ ᓄᓇᕗᒻᒥ ᓄᓇᑖᕈᑎᓂ ᐊᖏᕈᑎᖏᓐᓂ, ᓇᐅᑦᑎᖅᑐᐃᔨᐅᕙᒃᓱᑎᒡᓗ 

ᑕᒪᐃᓐᓂᒃ ᑲᓇᑕᐅᑉ ᓄᓇᕗᓪᓗ ᒐᕙᒪᒃᑯᖏᑦ ᑲᒪᒋᔭᐅᖁᔭᐅᓯᒪᔪᓂᒃ ᒪᓕᒐᖅᑎᒍᑦ 

ᑲᒪᑦᑎᐊᔪᓴᒋᐊᖃᕐᓂᖏᓐᓂᒃ. 

ᐊᐅᓚᑦᑎᔨᐅᓂᖏᑦ 

ᑐᙵᕕᒃᑯᑦ ᐊᐅᓚᑦᑎᔨᖃᕐᒪᑕ ᑲᑎᒪᔨᒥᒍᑦ, ᓂᕈᐊᖅᑕᐅᕙᒃᑐᓂᒃ ᓄᓇᕗᒻᒥᐅᑦ ᐃᓄᖕᓄᑦ. ᐊᒥᓲᓂᖅᓴᐃᑦ 

ᑲᑎᒪᔨᐅᖃᑕᐅᕗᑦ ᑕᐃᑲᖔᖅᑐᑦ ᐱᖓᓱᓂᒃ ᐊᕕᒃᑐᖅᓯᒪᓂᖏᓐᓂ ᐃᓄᐃᑦ ᑲᑐᔾᔨᖃᑎᖐᖏᓐᓂᒃ 

ᐊᖓᔪᖄᖓᓂᒃ, ᑐᖏᓕᖓᓂᒡᓗ. ᑐᙵᕕᒃᑯᑦ ᐊᖓᔪᖄᖓᑦ ᑐᖏᓕᖓᓗ ᓂᕈᐊᖅᑕᐅᓯᒪᕙᒃᑑᒃ 

ᓄᓇᕗᒻᒥᐅᓄᑦ ᐃᓄᖕᓄᑦ, ᓇᓃᑲᓗᐊᕈᑎᒃ ᐊᕕᒃᑐᖅᓯᒪᓂᖓᓂ ᓄᓇᕗᒻᒥ. ᑐᙵᕕᒃᑯᑦ 

ᐱᓕᕆᖃᑎᖃᐃᓐᓇᓲᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᑐᐊᒐᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒥᒃ ᐊᒻᒪ 

ᓄᓇᕗᓕᒫᒧᑦ ᑐᕌᖓᔪᓂᒃ ᐃᑲᔫᑎᒃᓴᓂᒃᑕᐅᕙᓪᓕᐊᔪᓂᒃ ᑕᐃᒃᑯᐊ ᐃᓄᐃᑦ ᑲᑐᔾᔨᖃᑎᒌᖏᑦ 

ᑲᒪᔨᐅᓂᖅᓴᐅᕙᒃᓱᑎᒃ ᐊᕕᒃᑐᖅᓯᒪᓂᖓᑕ ᐃᓗᐊᓂ ᐃᓱᒪᓘᑕᐅᔪᓂᒃ, ᐊᐅᓚᑕᐅᓂᖏᓐᓂᓗ. 

 

ᑐᒃᓯᕋᐅᓯᐅᕐᓂᕐᒧᑦ ᐊᑐᐊᕋᑦᓴᑦ 

ᐱᔾᔪᑖ ᐅᖃᐅᓯᕐᖓᖅ RFP ᐱᕙᓪᓕᐊᔾᔪᑎᒃᓴᖏᓐᓂᒃ ᐱᕚᓪᓕᕈᑎᒃᓴᖏᓐᓂᓪᓗ ᐃᓄᐃᑦ ᓴᐳᔾᔨᓂᕐᒥᒃ, 

ᓴᑐᐃᓂᕐᒥᒃ, ᑲᔪᓯᑎᑦᓯᓂᕐᒥᒃ ᐊᒻᒪᓗ ᐋᖅᑭᐅᒪᑦᓯᒍᑎᒃᓴᓂᒃ ᐃᓄᒃᑐᑦ ᒫᓐᓇ ᐃᑲᔪᖅᑕᐅᔾᔪᑎᖃᙱᑦᑐᓂᒃ 

ᒐᕙᒪᒃᑯᑦ ᐃᑲᔫᑎᖏᓐᓂᒃ. 

ᑐᙵᕕᒃᑯᑦ ᓇᓗᓇᐃᖅᓯᓯᒪᔪᑦ: ᑕᓪᓕᒪᓂᒃ ᓯᕗᓪᓕᐅᖁᔭᐅᔪᓂᒃ ᑕᒪᒃᑯᓂᖓ ᓴᑐᐃᕙᓪᓕᐊᔪᓐᓇᖁᓗᒋᑦ, 

ᐊᑐᓕᖅᑎᑕᐅᒃᑲᓐᓂᖁᓕᒋᑦ, ᐊᑐᖅᑕᐃᖃᑕᐃᓐᓇᕈᓐᓇᖁᓪᓗᒋᑦ, ᓴᕐᖓᑎᑦᓯᓂᕐᒧᓪᓗ ᐃᓄᒃᑐᑦ ᐅᑯᑎᒎᓇ: 



1. ᐃᓄᒃᑐᑦ ᑕᑯᔭᒐᓕᐅᖃᑦᑕᕐᓂᖅ ᓴᓇᐅᒐᓕᐅᖃᑕᕐᓂᒃᑯᓪᓗ 

2. ᐃᓄᒃᑐᑦ ᐃᓕᓐᓂᐊᕐᓂᖅ 

3. ᐃᓄᒃᑐᑦ ᐅᖃᐅᓯᓕᕆᓂᕐᒥᒃ ᐱᕙᓪᓕᐊᒃᑲᓂᕈᑎᒃᓴᐃᓪᓗ 

4. ᐃᓄᒃᑐᑦ ᓄᓇᓕᖕᓂ ᐅᖃᐅᓯᓕᕆᔾᔪᑎᒃᓴᐃᑦ 

5. ᐃᓄᒃᑐᑦ ᐅᖃᐅᓯᓕᕆᓂᕐᒥᒃ ᑎᑎᖃᖁᑎᒋᔭᐅᓂᖏᑦ 

ᑮᓇᐅᔭᒃᓴᓂᒃᑕᐅᕙᓐᓂᖏᑦ ᑐᕌᖓᕙᖏᑦᑐᑦ ᐊᑐᑭᑐᔫᑎᓂᒃ ᐱᕈᖅᓯᕕᐅᔪᓐᓇᕐᓂᖅ, ᐊᑭᓕᒃᓴᓄᑦ 

ᐅᑎᖅᑎᑕᐅᔪᑦ, ᑮᓇᐅᔾᔭᒃᓵᓄᑦ ᑲᑎᒪᔾᔪᑎᒃᓴᓄᓪᓘᓐᓃᑦ ᑲᑎᒪᔨᓄᑦ (ᖃᐅᑕᒫᑦ 

ᐊᐅᓚᑦᑎᔾᔪᑎᒃᓴᓄᑦ), ᐱᒋᐊᕈᑎᒃᓴᓄ/ᐊᐅᓚᔾᔪᑎᓄᑦ ᐊᑭᓕᐅᑎᓄᑦ ᑮᓇᐅᔭᓕᐅᕋᓱᐊᕈᑎᓄᑦ, 

ᐃᑲᔫᑎᓄᓪᓘᓐᓃᑦ ᐋᖅᑭᒃᓱᐃᓂᕐᒥᒃ ᐃᓕᖅᑯᓯᓕᕆᓂᕐᒧᑦ/ᐱᓕᕆᔨᒻᒪᕆᓐᓄᑦ. ᑐᓂᔭᐅᖃᑕᕐᓂᖏᑦ 

ᑮᓇᐅᔭᒃᓴᐃᑦ ᒪᓕᒋᐊᖃᖅᑐᑦ ᑭᒡᓕᖃᖅᑎᑕᐅᓂᖏᓐᓂᒃ ᐅᓂᒃᑳᓖᐅᕈᑕᐅᖃᑕᕆᐊᖃᕐᓂᖏᓐᓂᒃ 

ᒪᓕᒋᐊᓕᖕᓂᒃ. 

 

ᓯᕗᓪᓕᐅᔾᔭᐅᖁᔭᐃᑦ 

ᑐᑦᓯᕋᐅᑎᓂ ᓇᓗᓇᐃᔭᐃᑦᑎᐊᕆᐊᖃᖅᐳᑦ ᐅᖃᐅᓯᓕᕆᔾᔪᑎᒃᓴᖏᓐᓂᒃ ᓴᖅᑭᔮᖅᑎᑦᑎᓗᑎᒃ 

ᓇᓕᖅᑯᑦᓯᔪᓂᒃ ᐅᖃᐅᓯᕐᖓᖅ ᓯᕗᓪᓕᐅᔾᔭᐅᖁᔭᐅᔪᓂᒃ ᐊᒻᒪᓗ ᐅᖃᐅᓯᖃᕐᓗᑎᒃ ᖃᓄᖅ 

ᓴᐳᔾᔨᓯᒪᓂᐊᕐᒪᖔᑕ, ᓴᑐᐃᕙᓪᓕᐊᓂᕐᒥᒃ, ᐊᑐᓕᖅᑎᑦᑎᑲᓐᓂᕆᐊᕐᓂᕐᒥᒃ, ᐊᒻᒪᓗ 

ᐋᖅᑭᐅᒪᒍᑎᖏᓐᓂᒃ ᐃᓄᒃᑐᑦ ᐃᓄᖕᓄᑦ. 

 

1. ᐃᓄᒃᑐᑦ ᑕᕐᕆᔭᐅᑎᒃᓴᐃᑦ ᓴᓇᐅᒐᓕᐅᖅᐸᒃᑐᓪᓗ 

ᐆᒃᑐᖁᔨᓂᕐᒧᑦ ᑭᐅᔾᔪᑎᒃᓴᐃᑦ ᑐᕌᖓᔪᑦ ᐃᓄᒃᑐᑦ ᑕᕐᕆᔭᐅᑎᒃᓴᓕᐅᖃᑕᕐᓂᕐᒥᒃ ᐊᒻᒪᓗ ᑕᑯᔭᒐᒃᓴᓂᒃ 

ᓴᓇᐅᒐᓕᐅᖅᐸᒃᑐᑦ ᐃᑲᔪᖅᑐᖅᑕᐅᖁᓪᓗᒋᑦ ᓴᙵᑦᑎᓕᖅᑕᐅᖁᓪᓗᒋᓪᓗ ᐃᓄᒃᑐᑦ ᐅᖃᐅᓯᖅ ᐊᒻᒪ 

ᐃᓕᖅᑯᓯᖓᓗ. ᑕᒪᒃᑯᐊ ᐃᒪᖃᕈᓐᓇᖅᑐᑦ ᑕᓕᕖᒃᓴᒃᑯᑦ ᑕᕐᕆᔭᐅᑎᒃᓴᓂᒃ, 

ᓈᓚᐅᑎᒃᑯᓪᓗᓐᓃᑦ/ᖃᕆᑕᐅᔭᒃᑯᓪᓗᑦ ᑐᓵᔭᐅᔪᓐᓴᖅᑐᓂᒃ, ᑕᕐᕆᔭᐅᑯᑖᒍᑎᓂᒃ, ᐅᖃᓕᒫᒐᕐᓂᒃ 

ᐊᔾᔨᒌᖏᑦᑐᒡᒍᑎᐅᔪᓂᒃ, ᐅᖃᐅᓯᒃᑯᑦ ᐃᓕᑉᐹᓕᕈᑎᒃᓴᓂᒃ ᐊᒻᒪᓗ ᑎᑎᕋᐅᔭᕈᑎᓂᒃ. 

2. ᐃᓄᒃᑐᑦ ᐃᓕᓐᓂᐊᕐᓂᖅ 

ᑭᐅᔾᔪᑎᒃᓴᓕᐊᑦ ᐆᒃᑐᖅᑐᓂᒃ ᖃᐃᑕᐅᔪᑦ ᐃᑲᔫᑕᐅᒋᐊᒃᑲᓂᕈᓐᓇᖅᑐᑦ ᓴᐳᓐᓂᐊᖅᑕᐅᓂᖏᓐᓄᑦ, 

ᓴᑐᐃᕙᓪᓕᐊᓂᕐᒧᑦ, ᐊᑐᓕᖅᑎᑦᑎᑲᓐᓂᕆᐊᕐᓂᕐᒧᑦ, ᐊᑐᖃᑕᐃᓐᓇᕈᓐᓇᕐᓂᖏᓄᓪᓗ ᐃᓄᒃᑐᑦ 

ᐅᖃᐅᓯᑦ ᓲᕈᓰᑦ ᒥᑭᔫᓂᖏᓐᓂᒃ ᐸᐃᕆᕕᖕᓂ, ᐃᓕᓐᓂᐊᓕᓵᖅᑐᓂᒃ ᑎᑭᓪᓗᒍ 12−ᒧᑦ, 

ᑭᖑᓂᐊᖑᓪᓗ ᑕᒪᒃᑯᓂᖓ ᐱᔭᕇᓚᐅᕐᓗᑎᒃ ᐃᓕᓐᓂᐊᒃᑲᓐᓂᕈᑎᒃᓴᓄᑦ. ᐱᔾᔪᑎᖃᕈᓐᓇᖅᑐᑦ 

ᐊᑐᖅᑕᐅᓂᖏᓐᓂᒃ ᐅᖃᐅᓰᑦ ᐃᓄᒃᑐᑦ ᐊᒻᒪᓗ ᐃᓕᓐᓂᐊᕈᑎᒃᓴᐃᑦ ᓴᓇᔭᐅᓂᖏᓐᓂ. 

3. ᐃᓄᒃᑐᑦ ᐅᖃᐅᓯᓕᕆᓂᕐᒥᒃ ᐱᕙᓪᓕᐊᒃᑲᓂᕈᑎᒃᓴᖏᓪᓗ 

ᑐᒃᓯᕋᐅᑏᑦ ᐆᒃᑐᖅᑐᓂᒃ ᖃᐃᑕᐅᔪᑦ ᑲᔪᓯᑎᑦᓯᕗᑦ ᐃᓕᓐᓂᐊᕐᕕᐅᑉ ᓯᓚᑖᓂᑦ ᐃᓄᒃᑐᑦ 

ᐃᓕᓐᓂᐊᖅᑎᑦᓯᓂᕐᒥᒃ ᐃᑲᔪᖅᓱᖅᑕᐅᓪᓗᑎᓪᓗ ᐃᓕᒍᒪᔪᑦ ᐃᓄᒃᑐᑦ. ᐱᖃᓯᐅᔾᔨᕗᑦ ᐃᓄᒃᑐᑦ 

ᐅᖃᐅᓯᓕᕆᓂᕐᒧᑦ ᐃᓕᓐᓂᐊᒐᒃᓴᓂᒃ, ᐃᖅᑲᓇᐃᔮᖏᓐᓂᒃ ᐱᕚᓪᓕᕈᑎᒃᓴᖏᓐᓄᑦ, 

ᐅᖃᐅᓯᓕᕆᓂᕐᒥᒃ ᐱᕚᓪᓕᕈᑎᒃᓴᓄᑦ ᐱᓕᒻᒪᒃᓴᒍᑎᓂᒃ. 



4. ᐃᓄᒃᑐᑦ ᓄᓇᓕᖕᓂ ᐅᖃᐅᓯᓕᕆᔾᔪᑎᒃᓴᐃᑦ 

ᑐᒃᓯᕋᐅᑏᑦ ᐃᓄᐃᑦ ᐃᓚᐅᔪᓐᓇᖁᓪᓗᒋᑦ ᐃᓕᓐᓂᐊᓂᕐᒧᑦ, ᐅᑎᖅᑎᑦᑎᓂᕐᒧᑦ, ᐆᒻᒪᖅᑎᑦᑎᓂᕐᒧᑦ, 

ᐊᒻᒪ/ᐅᕝᕙᓘᓐᓃᑦ ᑲᔪᓯᑎᑦᑎᓂᕐᒥᒃ ᐃᓄᒃᑐᑦ ᐃᓚᐅᓂᒃᑯᒃ ᓄᓇᓕᖕᓂ ᐃᓕᖅᑯᓯᓕᕆᓂᕐᒧᑦ 

ᐱᓕᕆᐊᓂᒃ ᓲᕐᓗ ᐅᖃᐅᓯᓕᕆᓂᕐᒧᑦ ᐃᓕᓐᓂᐊᓂᕐᒥᒃ/ᑲᑎᓐᓂᕐᓂᒃ, ᐃᓕᖅᑯᓯᑯᑦ ᐱᓕᕆᐊᒥᒃ 

ᐃᓕᓴᐃᒍᑕᐅᔪᓂᒃ ᐃᓄᒃᑐᑦ, ᓄᓇᓕᖕᓂ ᒪᑐᐃᖓᑎᑦᓯᖃᑦᑕᕐᓂᖅ ᐅᐸᒐᑦᓴᓂᒃ/ᓇᓪᓕᐅᓂᕐᓯᐅᓂᕐᓂᒃ, 

ᑭᒃᑯᑐᐃᓐᓇᐃᑦ ᐅᔾᔨᕈᓱᒃᑲᓐᓂᕈᑎᒃᓴᖏᓐᓂᒃ. 

 

5. ᐃᓄᒃᑐᑦ ᐅᖃᐅᓯᓕᕆᓂᕐᒥᒃ ᑎᑎᖃᖁᑎᒃᓴᖏᑦ 

ᑐᒃᓯᕋᐅᑏᑦ ᑎᑎᕋᖅᓯᒪᔪᑦ ᐅᕝᕙᓘᓐᓃᑦ ᓇᓗᓇᐃᕆᔪᑦ ᐃᓄᒃᑐᑦ ᐅᖃᐅᓯᕐᒥᒃ ᐊᒻᒪᓗ 

ᐅᕙᑦᓯᐊᕈᕐᓂᓴᕐᓗᐊᑕᕐᓂᒃ ᐊᒻᒪᓗ ᑎᑎᖅᑲᓂᒃ ᐊᒻᒪᓗ ᐊᑐᐃᓐᓇᐅᑎᓪᓗᒋᑦ ᐃᓄᖕᓄᑦ. 

ᐅᖃᐅᓯᕐᒨᖓᔪᓂᒃ ᑎᑎᕋᖅᓯᒪᔪᓃᖃᑕᐅᒍᓐᓇᖅᑐᑦ ᖃᕆᓴᐅᔭᒃᑯᑦ ᑐᖅᑯᖅᑕᐅᓯᒪᕕᖕᓃᑦᑐᓄᑦ 

ᐱᑐᖃᒃᑯᕕᖕᓂ/ᑐᑦᑕᕕᖕᓂ, ᖃᕆᓴᐅᔭᒨᖅᑲᖅᑕᐅᓯᒪᔪᓂᒃ, ᓂᐱᓕᐅᖅᑕᐅᓯᒪᔪᓂᒃ 

ᐅᓂᒃᑳᓂᒃ/ᐅᕙᑦᓯᐊᕈᕐᓂᓴᓂᒃ ᑎᑎᕋᖅᓯᒪᔪᓂᒃ, ᐅᓕᕐᓇᐃᖅᓯᒍᑎᓕᐅᕐᓂᖅ, ᐅᖃᐅᓯᕐᒨᖓᔪᒥᒃ 

ᖃᕆᓴᐅᔭᒨᖅᑐᒃᓴᓂᒃ ᐋᖅᑭᑦᓱᐃᓂᖅ ᐊᑐᕋᑦᓴᓂᒃ, ᐊᙳᑎᑎᑦᑎᒋᐊᕐᓂᖅ ᓄᓇᐃᑦ ᐊᑎᖏᓐᓂᒃ 

ᐊᒻᒪᓗ ᐆᑦᑐᕋᐅᑎᓂᒃ ᐃᓚᓕᐅᔾᔭᐅᔪᒃᓴᓂᒃ ᐃᓄᒃᑐᑦ. 

ᑐᓂᔭᐅᒍᓐᓇᖅᑎᑕᐅᔪ 

ᓯᕗᓪᓕᐅᔾᔭᐅᓂᐊᖅᑐᑦ 

ᑮᓇᐅᔭᓕᑕᐅᔪᓂ: 

o ᓄᓇᕗᑦ ᐃᓄᐃᑦ ᐊᑎᖃᖃᑕᐅᔪᑦ ᓄᓇᕗᑦ ᐊᖏᕈᑎᖏᓐ (ᑲᑐᔾᔨᖃᑎᒌᑦ ᑭᓇᑐᐃᓐᓇᓘᓐᓃᑦ), 

o ᑮᓇᐅᔭᓕᐅᕋᓱᐊᖅᑎᐅᙱᑦᑐᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓄᓇᕗᒥ ᐃᓚᒋᔭᐅᖃᑕᐅᕗᓪᓗ ᐅᑯᓄᖓ, 

• ᓄᓇᕗᕐᒥ ᐃᓄᐃᑦ ᐊᑎᖃᖃᑕᐅᔪᑦ ᓄᓇᕗᒥ ᐊᖏᕈᑎᖓᑎᒍᑦ 2/3-

ᖑᓪᓗᐊᕐᓗᑎᒃ ᑐᑭᒧᐊᒃᑎᑦᑎᔨᖏᑦ, 

• ᐃᓄᐃᑦ ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑲᑐᔾᔨᖃᑎᒌᑦ ᓄᓇᕗᒻᒥ ᐃᓚᖃᕐᓗᑎᒃ, 

• ᓄᓇᕗᑦ ᐃᓄᐃᑦ ᐊᑎᖃᖃᑕᐅᔪᑦ ᓄᓇᕗᑦ ᐊᖏᕈᑎᖏᓐᓂ 

2/3-ᖏᑦ ᑐᑭᒧᐊᒃᑎᑦᑎᔨᐅᓗᑎᒃ, 

• ᐅᓄᕐᓂᖅᓴᐃᑦ ᑐᑭᒧᐊᒃᑎᑦᑎᔨᖏᓐᓂᒃ ᐊᐅᓚᑦᓯᔨᖏᓐᓂᓪᓗ ᓄᓇᕗᑦ 

ᐃᓄᐃᑦ ᐊᑎᖃᖃᑕᐅᔪᑦ ᓄᓇᕗᑦ ᐊᖏᕈᑎᖏᓐᓂ ᓄᓇᕗᒻᒥᐅᑕᐃᑦ, 

ᐅᕝᕙᓘᓐᓃᑦ 

• ᓄᓇᕗᑦ ᐃᓄᐃᑦ ᐊᑎᖃᖃᑕᐅᔪᑦ ᓄᓇᕗᑦ ᐊᖏᕈᑎᖏᓐᓂ 

2/3-ᖏᑦ ᐱᔨᑦᑎᖅᑕᖏᑦ, ᐊᒻᒪᓗ 

o ᐃᓄᐃᑦ ᑮᓇᐅᔭᓕᐅᕋᓱᐊᖅᑎᐅᙱᑦᑐᑦ ᑲᑐᔾᔨᖃᑎᒌᑦ ᓄᓇᕗ ᓯᓚᑕᓂᑦ ᐃᓚᖃᕐᓗᑎᒡᓗ, 

• ᓄᓇᕗᒥ ᐃᓄᐃᑦ ᐊᑎᖃᖃᑕᐅᔪᑦ ᓄᓇᕗᒥ ᐊᖏᖃᑎᒌᒍᑎᖓᑎᒍᑦ 2/3-

ᐸᓗᖏᑦ ᐱᔨᑦᑎᕋᖅᑕᖏᑕ ᑐᑭᒧᐊᑦᑎᑦᑎᔨᖏᓐᓂᑦ, 

• ᐊᒥᓲᓂᖅᓴᐃᑦ ᑐᑭᒧᐊᑦᑎᑦᑎᔨᖏᑦ ᐱᓕᕆᔨᖏᓪᓗ ᓄᓇᕗᕐᒥᐅᑕᐃᑦ 



ᐃᓄᐃᑦ ᐊᑎᖃᖃᑕᐅᔪᑦ ᓄᓇᕗᒥ ᐊᖏᖃᑎᒌᒍᑎᖓᑎᒍᑦ 

ᓄᓇᕗᕐᒦᑦᑐᑦ, ᐅᒡᕙᓗ 

• ᓄᓇᕗᑦ ᐃᓄᐃᑦ ᐊᑎᖃᖃᑕᐅᔪᑦ ᓄᓇᕗᑦ ᐊᖏᖃᑎᒌᒍᑎᖓᒍᑦ 2/3-

ᐸᓗᖏᑦ ᐱᔨᑦᑎᖅᑕᖏᑦ, ᐊᒻᒪ 

 

ᓄᓇᕗᒻᒥ ᐃᓄᐃᑦ ᑮᓇᐅᔭᓕᐅᕋᓱᐊᖅᑏᑦ ᓄᓇᕗᒻᒥ ᓇᒻᒥᓂᖁᑎᒋᔭᐅᔪᓄᑦ ᐃᓄᓐᓄᑦ ᓄᓇᕗᒻᒥ 

ᐊᑎᖃᖃᑕᐅᔪᓄᑦ ᓄᓇᕗᒻᒥ ᐊᖏᕈᑎᖓᑎᒍᑦ ᑐᒃᓯᕋᕐᓂᖅ ᑮᓇᐅᔾᔭᒐᓱᐊᖅᑎᐅᖏᑦᑐᓄᑦ, ᕼᐊᒻᓚᓄᑦ, 

ᑮᓇᐅᔭᓕᐅᕋᓱᐊᖏᑦᑐᓄᑦ ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᑦ ᓄᓇᕗᑦ ᓯᓚᑖᓃᑦᑐᑦ 2/3 

ᐱᓕᕆᒡᕕᒋᕙᒃᑕᒥᓂᒃ ᓄᓇᕗᒻᒥ ᐃᓄᓐᓂᒃ ᐃᓚᐅᔪᖃᖅᖢᓂ ᓄᓇᕗᒻᒥ ᐊᖏᖃᑎᒌᒍᑎᓂ. 

ᐃᓕᓴᕆᔭᐅᓯᒪᓗᓂ ᑲᓇᑕᒥ ᐃᓄᐃᑦ ᑲᑐᔾᔨᖃᑎᒌᑦ ᐱᓕᕆᖃᑎᖃᖅᑐᑦ ᑐᙵᕕᒃᑯᓐᓂᒃ 

ᐊᒻᒪ/ᐅᒡᕙᓗ ᐃᓄᐃᑦ ᑲᑐᔾᔨᖃᑎᒌᓂᒃ ᐋᖅᑭᒃᓱᐃᔪᑦ ᑲᑐᔾᔨᖃᑎᒌᒃᑯᑦ ᐱᓕᕆᐊᓂᒃ ᓄᓇᕗᑦ 

ᐃᓄᖏᑦ ᐃᑲᔪᖅᑐᖅᑕᐅᖁᓪᓗᒋᑦ ᐊᑎᖃᖃᑕᐅᔪᑦ ᓄᓇᕗᒻᒥ ᐊᖏᕈᑎᖓᑎᒍᑦ ᐃᓱᒪᒋᔭᐅᔪᓐᓇᖅᐳᑦ 

ᑮᓇᐅᔭᖅᑐᕈᑎᒃᓴᓄᑦ. 

ᐱᓕᕆᐊᖑᓂᖏᓐᓂ ᐱᕕᒃᓴᓕᐊᕆᔭᐅᓯᒪᔪᑦ 

ᑕᒪᐃᓐᓂᒃ ᐱᓕᕆᐊᖑᕙᓪᓕᐊᓂᖏᑦ ᐱᔭᕇᖅᑕᐅᓯᒪᔭᕆᐊᓕᑦ ᑕᒫᓂ ᒫᔾᔨ 31, 2026. 

ᐱᓕᕆᐊᖑᔪᓄᑦ ᑮᓇᐅᔭᓄᑦ ᐃᑲᔫᑏᑦ, ᑐᒃᓯᕋᐅᑏᑦ ᓇᓗᓇᐃᖅᓯᓯᒪᔭᕆᐊᖃᖅᐳᑦ 

ᐃᑲᔫᑎᖏᓐᓂᒃ ᓇᓕᐊᑐᐃᓐᓇᓪᓗ ᐃᑲᔫᓯᐊᖏᓐᓂᓪᓗ ᓇᑭᑐᐃᓐᓇᖅ. 

ᓇᐅᑦᓯᖅᑐᕆᐊᖃᕐᓂᖅ ᐅᓂᒃᑳᓕᐅᕆᐊᖃᕐᓂᕐᓗ 

ᑮᓇᐅᔭᒃᓴᓂᒃᑕᐅᓚᐅᕐᓂᖏᑦ ᐊᓯᖏᓂᖔᖅᑐᓂᒃ ᐅᓂᒃᑳᓕᐅᕈᑕᐅᔭᕆᐊᓖᑦ ᐱᔭᕇᕈᑎᒃ 

ᐱᓕᕆᐊᕆᔭᒥᓂᒃ, ᐃᓂᖅᓯᑦᑎᐊᕈᑎᒡᓗᓐᓃᑦ ᐱᓇᓱᒃᑕᖏᓐᓂᒃ, ᐊᒻᒪᓗ ᐅᓂᒃᑲᖅᓯᒪᑦᑎᐊᕆᐊᖃᖅᑐᑦ 

ᑮᓈᐅᔭᓕᕆᓂᕐᒧᑦ ᐅᓂᒃᑳᓕᐊᖏᓐᓂᒃ ᐊᑐᕐᓗᑎᒃ ᑎᑎᕋᕐᕕᒃᓴᓂᒃ ᑐᓂᔭᐅᓂᐊᖅᑐᓂᒃ. 

ᑮᓇᐅᔭᒃᓴᓂᒃᑕᐅᓚᐅᕐᓂᖏᓐᓂ ᖃᐅᔨᕕᐅᓂᖏᓐᓂ ᐊᐱᕆᔭᐅᔪᓐᓇᕐᒥᔪᑦ ᐱᕙᓪᓕᐊᓚᐅᕐᓂᖏᓐᓂᒃ 

ᐅᓂᒃᑳᓕᐅᖁᔭᐅᓂᖅ ᑎᑭᓗᒍ ᑕᒪᐅᖓ ᒫᔾᔨ 31, 2026-ᒧᑦ, ᒪᓕᒡᓗᒋᑦ ᐱᒋᐊᕐᕕᒋᓚᐅᖅᑕᖏᑦ 

ᐊᒻᒪᓗ ᐱᔭᕇᕐᕕᒋᓚᐅᖅᑕᖏᓐᓂᒃ ᐱᓕᕆᐊᕆᔭᖏᓐᓂᒃ. 

ᑕᐃᒪᐃᒻᒪᑦ, ᑐᒃᓯᕋᐅᑎᓃᒋᐊᓖᑦ ᐸᕐᓇᐅᑎᑦ ᓇᐅᑦᓯᑐᕐᓂᕐᒧᑦ ᐅᓂᒃᑳᓕᐅᕐᓂᒧᓪᓗ ᐋᖅᑭᑦᓯᒪᔪᑦ 

ᐸᕐᓇᑕᐅᓯᒪᔪᓄᑦ ᐊᒻᒪᓗ ᓈᓴᐅᑎᖅᓱᖅᑕᐅᓯᒪᔪᓄᑦ ᐊᐅᓚᑕᐅᒍᒪᔪᓄᑦ. 5%-ᖓᓄᑦ ᑲᑎᓪᓗᒋᑦ 

ᑮᓇᐅᔭᖅᑑᑎᒃᓴᑦ ᐊᑐᖅᑕᐅᒍᓐᓇᖅᑐᑦ ᓇᐅᑦᓯᑐᕐᓂᕐᒧᑦ ᐅᓂᒃᑳᓕᐅᕐᓂᒧᓪᓗ ᐱᐊᓂᒃᑕᐅᓂᖓ 

ᓴᖅᑭᓚᐅᖅᑐᓂᓪᓗ ᐱᓕᕆᐊᓂᒃ ᐊᐅᓚᑕᐅᔪᓂᒃ. 

ᐊᑐᖅᑕᐅᒍᓐᓇᖅᑎᑕᐅᔪᑦ 

ᐃᑲᔫᑎᓂᒃ ᑐᓂᔭᐅᔪᑦ ᐊᑐᖅᑕᐅᒍᓐᓇᓂᐊᖅᑐᓂᒃ ᓴᖅᑮᒋᐊᖃᖅᑎᑕᐅᔪᑦ ᐊᑐᐃᓐᓇᐅᔪᓂᒃ 

ᐊᑐᖅᑕᐅᔪᓐᓴᖅᑐᓂᒃ ᑭᒃᑯᑐᐃᓐᓇᕐᓄᑦ ᐊᒻᒪᓗ ᐊᓯᖏᑦ ᑲᑐᔾᔨᖃᑎᒌᓄᑦ ᐊᑭᖃᖅᑎᓐᓇᒋᑦ ᓄᓇᕗᑦ 

ᐱᕙᓪᓕᐊᒻᒪᕆᒍᓇᕈᑎᒃᓴᖓᓄᑦ ᑎᑭᐅᑎᓯᒪᔪᓂᒃ ᐅᓪᓗᒥᓂᓴᕐᓄᑦ, ᐃᓄᓐᓅᖓᔪᓂᒃ 

ᐊᑐᖅᑕᐅᒍᓐᓇᖅᑐᓂᒃ ᑐᓴᐅᒪᑎᑦᓯᔾᔪᑎᓂᓪᓗ ᓱᓕᔪᒥᒃ ᐊᑐᖅᑕᐅᒍᑎᒃᓴᖏᓐᓂᒃ. ᐱᔾᔪᑎᓕᒃ 

ᓯᕗᓂᑦᑎᓐᓂ ᐊᕐᕌᒍᓂ ᐊᑐᖅᑕᐅᒍᓐᓇᖅᑐᑦ ᐃᑲᔫᑎᒋᐊᒃᑲᓐᓂᖁᓪᓗᒋᑦ ᐊᐅᓚᓂᖏᓐᓄᑦ 

ᐱᐅᓂᖅᐹᓂᒃ, ᐃᓄᓐᓅᖓᔪᓂᒃ ᐱᓕᕆᐊᓂᒃ ᓄᓇᕗᓕᒫᒥ. 

 



ᑐᒃᓯᕋᐅᑦ ᐋᖅᑭᑦᓯᒪᒋᐊᖃᕐᓂᖓ 

ᑐᑦᓯᕋᐅᑦ ᑐᓂᔭᐅᒍᓐᓇᖅᑐᖅ ᐃᓄᒃᑐᑦ ᖃᓪᓗᓈᑐᓪᓘᓐᓃᑦ. ᑐᒃᓯᕋᐅᑎᓃᖃᑕᐅᒋᐊᓖᑦ: 

o ᓇᓗᓇᐃᖅᓯᒪᓗᓂ ᑐᒃᓯᕋᖅᑐᖅ ᑕᑯᑦᓴᐅᑎᑦᓯᓗᓂ ᑮᓇᐅᔭᓕᑕᐅᒍᓐᓇᓂᕐᒥᓂᒃ;

o ᐃᓘᓐᓈᓂᒃ ᑕᑯᒋᐊᕈᑎ ᐱᓕᕆᐊᒥᒃ;

o ᓇᓗᓇᐃᖅᓯᒪᔪᑦ ᐊᐅᓚᕆᔭᐅᔪᓕᒫᑦ ᐱᓕᕆᐊᒃᑯᑦ;

o ᓂᕆᐅᒋᔭᐅᔪᑦ ᓴᖅᑭᓂᐊᕐᓂᖏᑦ ᐊᐅᓚᓂᐅᔪᓂᒃ, ᓇᓗᓇᐃᔭᖅᓯᒪᓗᑎᒃ ᖃᓄᖅ 

ᐊᑦᑐᐊᓂᖃᕐᒪᖔᑕ

ᐅᖃᐅᓯᕐᖓ ᓯᕗᓪᓕᐅᔾᔭᐅᒋᐊᓕᖕᓄᑦ (ᓇᓗᓇᐃᖅᓯᒪᔪᑦ ᑖᒃᑯᓇᓂ ᖁᓛᓂ ᑎᑎᕋᖅᓯᒪᔪᑦ);

o ᑮᓇᐅᔭᖅᑑᑎᒃᓴᑦ ᐃᓚᒋᔭᐅᓗᑎᒃ ᐊᕕᑦᑐᖅᓯᒪᓂᖏᑦ ᐱᓕᕆᐊᓄᑦ ᐊᑭᖏᑦ ᐊᒻᒪᓗ

ᓇᓗᓇᐃᕈᑏᑦ ᐅᓄᕐᓂᖏᓐᓂᒃ ᑐᒃᓯᕌᖑᔪᓂᒃ ᐅᖃᐅᓯᕐᖓᖅ ᑮᓇᐅᔭᓂᒃ, ᐊᒻᒪᓗ

ᐊᑭᖏᓐᓂᒃ

ᑕᒪᕐᒥ ᐱᓕᕆᐊᓄᑦ ᐃᑲᔫᑎᓕᒫᑦ ᑐᑦᓯᕋᖅᑐᒧᑦ ᐅᕝᕙᓘᓐᓃᑦ ᐊᓯᖏᑦ ᐊᑐᖅᑕᐅᔪᓂᒃ; 

o ᓇᓗᓇᐃᖅᓯᓯᒪᔪᑦ ᐊᑐᓂᒃ ᐱᓕᕆᐊᒧᑦ ᐃᓚᐅᔪᒥᒃ (ᐱᓕᕆᔨ 

ᐊᒻᒪᓗ/ᐅᕝᕙᓘᓐᓃᑦ ᖃᐅᔨᒪᔨᑕᑦ), ᐃᓚᒋᔭᐅᓗᑎᒃ CV, ᑭᓱᓕᕆᔨᐅᓂᖏᑦ 

ᐊᑐᓂᑦ ᐱᓕᕆᖃᑕᐅᔪᑦ, ᒥᑦᓴᐅᓴᑦᓯᒪᔭᖏᑦ ᐱᓇᓱᐊᕐᓂᕐᒥᓂᒃ, ᐊᒻᒪᓗ 

ᓇᓗᓇᐃᖅᓯᓗᓂ ᓄᓇᕗᑦ ᐊᖏᕈᑎᖏᓐᓂ ᐊᑎᖃᖃᑕᐅᓗᓂ ᐃᓄᒻᒪᖔᕐᒥ; 

o ᓇᓗᓇᐃᔭᖅᓯᒪᔪᑦ ᖃᓄᖅ ᑐᒃᓯᕋᖅᑐᖅ ᑲᔪᓯᑎᑦᓯᓯᐊᖃᑦᑕᖅᓯᒪᒻᒪᖔᕐᒥ ᐱᓕᕆᐊᒥᓂᒃ;

o ᓇᓗᓇᐃᕈᑎ ᐃᖕᒥᒨᖓᓗᐊᕐᓂᕐᒧᑦ ᐊᒃᑑᒻᒪᑎᖃᕐᓂᕐᒧᑦ; ᐊᒻᒪᓗ,

o ᓇᐅᑦᓯᑐᕐᓂᕐᒧᑦ ᐅᓂᒃᑳᓕᐅᕐᓂᒧᓪᓗ ᐸᕐᓇᐅᑦ. 

ᑐᒃᓯᕋᐅᓯᐅᕐᓂᕐᒧᑦ ᒪᑐᕕᒃᓴᖓ 

ᑐᒃᓯᕋᐅᑏᑦ ᑐᓂᔭᐅᓯᒪᔭᕆᐊᓖᑦ ᑎᑭᓪᓗᒍ ᑕᓪᓕᕐᒥᖅ, ᒪᐃ 30 2025, ᑭᓯᐊᓂ ᑐᓂᔭᐅᓯᒪᒍᓐᓇᖅᑐᑦ 

ᖃᖓᓕᒫᖅ ᑐᖔᓂ. 

ᑐᒃᓯᕋᐅᑎᓂᒃ ᖃᐅᔨᓴᕐᓂᖅ 

ᑐᒃᓯᕋᐅᑏᑦ ᖃᐅᔨᓴᖅᑕᐅᓂᐊᖅᑐᑦ ᑐᒃᓯᕋᖅᑑᑉ ᐊᔪᙱᓐᓂᖓᒍᑦ ᐊᒻᒪᓗ ᓴᙱᓂᖓᒍᑦ 

ᑲᓲᒪᓂᖓᑕ ᐅᖃᐅᓯᕐᖓᖅ ᑐᒃᓯᕋᐅᓯᐅᖁᔨᔾᔪᑎᖏᓐᓄᑦ, ᑐᕌᒐᕐᓄᑦ ᐱᓇᓱᐊᕋᑦᓴᓄᓪᓗ 

ᐅᖃᐅᓯᕐᖓᖅ ᑐᑭᒧᐊᒍᑎᒃᓴᖏᓐᓄᑦ, ᑲᓲᒪᔪᓂᒃ ᓯᕗᓪᓕᐅᔾᔭᐅᔭᕆᐊᓕᖕᓂᒃ ᑖᒃᑯᓇᓂ 

ᓇᓗᓇᐃᖅᓯᒪᔪᑦ, ᐊᒻᒪᓗ ᐃᖅᑲᓇᐃᔭᖅᑎᑦᓯᓂᖓ ᓄᓇᕗᒻᒥ ᐃᓄᐃᑦ ᐊᑎᖃᖃᑕᐅᔪᑦ ᓄᓇᕗᑦ 

ᐊᖏᕈᑎᖏᓐᓂ. ᑐᙵᕕᒃᑯᑦ ᐊᑦᓱᕉᑎᖃᕐᒥᔪᑦ ᐊᔾᔨᒌᑎᑦᓯᓂᕐᒥᒃ ᑐᒃᓯᕋᐅᑎᓂᒃ 

ᓯᕗᓪᓕᐅᔾᔭᐅᔭᕆᐊᓕᑦᑎᒍᑦ ᐊᒻᒪᓗ ᓄᓇᕗᓕᒫᒥ ᐃᑲᔫᑎᒃᓴᓂᒃ ᐅᖃᐅᓯᖏᓐᓅᖓᔪᓂᒃ. ᐊᔭᐅᖅᑏᑦ 

ᑲᑎᒪᔨᕋᓛᑦ ᑐᕌᒐᖃᕐᓂᐊᕐᒥᔪᑦ ᐃᑲᔫᑎᓂᒃ ᓄᓇᕗᒻᒥᐅᑕᐅᖏᑦᑐᓄᑦ ᐃᓄᓐᓄᑦ ᐊᑎᖃᖃᑕᐅᔪᓄᑦ 

ᓄᓇᕗᑦ ᐊᖏᕈᑎᖏᓐᓂ. ᑐᒃᓯᕋᐅᑏᑦ ᖃᐅᔨᓴᖅᑕᐅᓂᐊᖅᑐᑦ ᑖᒃᑯᓂᖓᑦᓴᐃᓐᓇᖅ ᐊᔾᔨᖏᓐᓂᒃ 

ᑮᓇᐅᔭᓕᑕᐅᖁᓇᒋᑦ ᕿᒥᕐᕈᔭᐅᓂᖏᑦ ᑐᒃᓯᕋᐅᑏᑦ ᑕᖅᑭᕌᑐᐃᓐᓇᕆᐊᓖᑦ. 



ᖃᐅᔨᒋᐊᕐᕕᒃᓴᖅ 

ᑐᑭᓯᒋᐊᒃᑲᓂᕐᕕᒃᓴᖅ ᑖᑦᓱᒧᖓ ᑐᒃᓯᕋᐅᓯᐅᖁᔨᔾᔪᑎᒧᑦ, 

ᖃᐅᔨᒋᐊᕐᓗᑎᒃ: ᐸᐸᑦᓯ ᑰᑦᑎᖅ 

ᑐᑭᒧᐊᒃᑎᑦᑎᔨᒧᑦ ᐃᑲᔪᖅᑎ, ᐃᓅᓯᓕᕆᔨᒃᑯᑦ, ᓄᓇᕗᑦ ᑐᙵᕕᒃ 

ᑎᒥᖓ ᑎᑎᖅᑲᖃᐅᑖ 638, ᐃᖃᓗᐃᑦ, ᓄᓇᕗᑦ X0A 0H0 

ᐃᕐᖐᓐᓈᕈᑖ: pkotierk@tunngavik.com ᐅᖄᓚᐅᑖ: 867-975-7580

